
Nico van Gijsen

Op Netwerk24 lees ek in die atgelope
week van 'n boer wie se trust voorlopig
bankrot verklaar is. Waarby ek wil stil-
staan, is hoe veilig is jou lening aan ’'n
tamilietrust?

Ek fokus spesifiek op die familietrust
in die tradisionele sin van die woord
en nie op sogenaamde saketrusts (wat
ek in elk geval meen ’n simpel idee is)
of vestigende trusts of spesiale trusts
(’'n soort trust geskep deur belasting-
wetgewing) nie.

Kom ons kyk eers na die redes vir
die oprigting van ’'n sogenaamde fami-
lietrust. Die gedagte van ’n trust is om
bates aan ’n trustee oor te dra wat dit
sal bestuur tot voordeel van die begun-
stigdes. Daardie bates is dan uit jou
boedel uit. Dit is ook beskerm teen by-
voorbeeld skuldeisers.

Trusts nie bedoel vir taksspeletjies

Raad met jou rande

Die grootste enkele probleem met
trusts is dat jy jouself as 'n begunstigde
kan aanstel, en dit lei tot omtrent 100%
van die onheile met trusts, omdat men-
se trusts gebruik om belastingspeletjies
te speel, pleks vir dit waarvoor dit be-
doel is: om bates te beskerm tot voor-

deel van 'n ander, die begunstigde.
Daar is twee maniere om jou bates

na ’'n trust oor te dra. Jy skenk dit of jy
verkoop dit. Omdat die trust gewoonlik

nie geld het nie en mense graag ge-
skenkbelasting wil vermy, word dit op
leningsrekening verkoop aan die trust,
gewoonlik rentevry.

Maar Jan Taks is al net mooi keelvol
vir die belastingfoeties met trusts, en
sedert 1 Maart verlede jaar sit ons met
art. 7C van die Inkomstebelastingwet,
wat bepaal dat die rente wat jy nie vra
op ’n uitstaande leningsrekening nie
(minder as die amptelike rentekoers,
tans 7,75%), geag sal word as 'n sken-

king - en daarop sal jy geskenkbelas-
ting (20%) betaal.

Die idee om die lening deur 'n maat-
skappy te doen, i1s op 19 Julie verlede

jaar ook beéindig.

Hoe nou gemaak? Die trust kan, as
hy kontant het, aan jou rente betaal op
die uitstaande lening (teen ’n minimum
7,75%). Maar vir jou is dit rente-inkom-
ste en belasbaar teen jou marginale
koers.

Jy kan die geskenkbelasting betaal op
die rente wat jy nie vra nie en jou jaar-
likse geskenkbelastingvrystelling van
R100 000 daarteen afskryf.

Byvoorbeeld, kom ons sé die lening

is R5 miljoen. Teen 7,75% beloop die
rente op R5 miljoen R387 500, minus
die R100 000-vrystelling. Dit is

R287 500 - en die geskenkbelasting
(20%) daarop beloop R57 500. Dis hoe-
veel belasting jy gaan betaal. Elke jaar.

Dis 'n groot klomp belasting wat jy
elke jaar moet betaal en jy is eintlik
niks beter daaraan toe nie.

Onthou, die eintlike gedagte agter 'n
trust is juis om die bate uit jou boedel
te kry, en 'n leningsrekening ten gunste
van jou is ‘n bate in jou boedel.

Dit val in jou boedel vir boedelbelas-
ting (20% op die eerste R30 miljoen en
25% daarbo). En dit kan deur krediteu-

re gevat word, synde ’n lening aan jou
persoonlik verskuldig.

Hoekom dan nie maar die geld aan
die trust skenk en die geskenkbelasting
betaal nie? Op R5 miljoen is dit
R980 000 (die jaarlikse R100 O00-vry-
stelling in ag geneem) en dan is die
geld nie meer in jou boedel nie, en is
daar geen jaarlikse belasting op rente
of rente-inkomste waarop jy belasting
moet betaal nie.

En ook geen boedelbelasting - of
vrees dat krediteure beslag daarop kan
lé nie.

